[bookmark: _GoBack]Аннотация к программе по балкарскому языку 5 КЛАСС

       Рабочая программа составлена на основе программы основного образования, предназначенной для преподавания балкарского языка, cоставитель: Кетенчиев М. Х.  выпущен Министерством образования и науки КБР 2011г. 
Программа рассчитана на 51 час, 1,5часов в неделю. Диктантов – 4         Изложении – 3
Для обучения балкарского языка используется учебник «Малкъар тил –5 класс» Гузеев Ж.М.  Нальчик «Эльбрус», 2015г. Рабочая тетрадь. Курманова Ф., Гелястанова Л.О.  Нальчик «Эльбрус» – 2013
5 класс
Киришиу (2 сагъат)
Халкъны тили эм аны адамланы жашауларында аны магъанасы. Тюрк тилле, малкъар тилни аланы араларында оруну. Литература тил эм диалектле. Литература тилде диалектлени хайырланыу.
   Литература тилни тазалыгъын сакълау. Ол ишде стилистиканы хайыры. Жазыу тил бла сёлешиу тил. Литература сёзле, диалект сёзле, эриши сёзле.
1-4 класслада окъулгъанны къайтарыу (3+1 сагъат)
Сёзню къурамы. Тамыр сёзле. Сёз къураучу эм сёз тюрлендириучю жалгъаула.
   Тилни энчи эм болушлукъчу кесеклери. Атла, аланы сан эм блуш формалары. Атны болуш жалгъауларын тюз жазыу. 
   Сыфатла, аланы магъана жаны бла  тюрлюлери, айтымда атланы алларында тюрленмей жюрюулери.
   Санаула, аланы магъана жаны бла къауумлары, айтымда атланы алларында тюрленмей жюрюулери.
   Ачыкъланнган сёзлери болмай, кеси аллына келген санауланы болушлада тюрлениулери.
   1-чи, 2-чи,3-чю бетлени алмашлары, аланы сан эм болуш формалары.
   Этимле, аланы бет формалары.
   Сонгурала. Аланы айтымда хайырланыу.
   Айтымда тилни программада берилген кесеклерин табыу, къуралгъан сёзлени къуралмагъан сёзледен айырыу.
Синтаксис бла пунктуация (15+4сагъат)
1.Синтаксис, анда окъулгъан затла. Сёз тутуш эм айтым.
Айтымланы къуллукъларына кёре тюрлюлери
Хапарлаучу, соруучу, буйрукъчу эм кётюрюучю айтымла. Алада тыйгъыч белгиле. 
Айтымны баш членлери. Башчы бла хапарчыны хайырланып, толу эм кенг магъаналы айтымла къурау.
Айтымны сансыз ленлери: толтуруучу, айгъакълаучу, болум.
Жайылгъан эм жалмагъан айтымла.

Айтымны бир туудукъ членлери. Бир бирлери бла байламсыз байланнган бир туудукъ членлери болгъан айтымла. Тенг жарашдырыучу байламланы болушлукълары бла байланнган бир туудукъ членлери болгъан айтымла. Байламлы эм байламсыз бир туудукъ членли айтымлада тыйгъыч белгиле. Бир туудукъ членли айтымлады жыйышдырыучу сёзле. Бир туудукъ членле аллай сёзледен сора келген айтымла эм алада тыйгъыч белгиле. 
Айланыу. Айланыулу айтымлада тыйгъыч белгиле.
   Къош айтым, аланы кесеклерини бир бирлери бла байланыулары. Къош айтымлада тыйгъыч белгиле. 
   Тюз сёз. Аллай сёзлю айтымлада тыйгъыч белгиле. 
   Ушакъ. Ушакъны репликалары. Алада тыйгъыч белгиле.
2. Сёз тутуш бла айтым. Сёз тутушну баш эм бойсуннган кесеклерин бир бирден айыра билиу.  Айтымланы къуллукъларына кёре тюрлюлери, бир туудукъ членли айтымланы тюз окъуй, алада керекли тыйгъыч белгилени сала билиу.
Фонетика. Графика. Орфоэпия.   (13сагъат)

1.Фонетика.  Фонетикада окъулгъан затла: таууш, сёзню бёлюмю, сёзде басым, интонация.
   Тилни тауушлары. Ачыкъ эм къысыкъ тауушла. Зынгырдауукъ эм тунакы къысыкъла. Ачыкъ тауушла. Аланы белгилеген харфла. Ачыкъ тауушланы къауумлары: базыкъла, назикле; эринлиле, эринсизле; кенгле, тарла. Ачыкъ атуушланы къарыулу эм къарыусуз орунлары. Къысыкъ тауушла. Аланы къауумлары, къарыулу эм къарыусуз орунлары. Сёзню бёлюмю. Сёзню тизгинден тизгиннге кёчюрюу. Сёзде басым. Малкъар тилни фонетикасын тинтиуню тарыхындан къысха билдириуле. Сёзню фонетика жаны бла тинтиу.

Графика.  Алфавит. Малкъар алфавитде харфланы къаллай тауушланы белгилегенлери. Аланы баш эм сансыз таууш магъаналары. Е, ё, ю, я, у, ж харфланы къаллай тауушланы белгилегенлери. Ь, ъ харфланы малкъар тилде жюрютюлюулери. Малкъар тилни графикасыны тарыхындан къысха билдириу. 

Орфоэпия.  Малкъар тилни баш орфоэпия жорукълары.

Орфография. Орфография. Орфографияны баш жорукълары.

Малкъар тилде басымсыз ачыкъланы сёзню тамырында жюрютюлюулери.
   Малкъар тилде къысыкъ тауушланы сёзню тамытында жюрютюлюулери: н къысыкъны к, къ тунакыланы алларында, к, къ къысыкъланы с тауушну аллында, т къысыкъны ч тауушну аллында жазылыулары. 
    Экиленнген къысыкъланы малкъар тилни кеси сёзлеринде жазылыулары. Аллай къысыкъланы орус тилден недааны юсю бла башха тилледен алыннган сёзледе жазылыулары. 
   К, къ, п тунакыланы орунларына аланы зынгырдауукъ нёгерлерини (г, гъ, б) жазылыулары. 
   Нг тауушну сёзню тамырында, эки ачыкъны арасында жазылыуу.
   Б, в, г, д къысыкъланы сёзню ахырында бла къысыкъланы алларында жазылыулары.
   Малкъар тилни орфографиясыны тарыхындан къысха билдириуле. Сёзню орфография жаны бла тинтиу.

2. Тауушну бла харфны бир бирден айыра билиу.  Зынгырдауукъ къысыкъланы бла аланы тунакы нёгерлерини энчиликлерин ачыкълау.  Нёгерли къысыкъланы табыу. Орфография бла орфоэпияны бир бирден айыра билиу. Орфография сёзлюк бла хайырлана билиу. 
Лексикология (6+1 сагъат)

1. Сёз эм аны лексика магъанасы. Бир магъаналы сёзле эм кёп магъаналы сёзле. Сёзлени тюз эм кёчюу магъаналары. 
    Омонимле. Синонимле. Антонимле. Битеу халкъны тилинде эркин жюрюген сёзле. Аны жаланда бир кесегинде жюрютюлген сёзле: диалект сёзле, жаргон сёзле, усталыкъчы сёзле. Жангы сёзле бла эски сёзле. Тилни байыкъландырыуда жангы сёзлени магъаналары.  Малкъар тилни лексикасыны къурамы. Фразеологизмле. Аланы тилде жюрютюлюулери. Малкъар тилни лексикасыны тарыхындан къысха билдириуле. Сёзню лексика жаны бла тинтиу.

2. Текстде антонимлени, синонимлени, омонимлени таба, ала бла хайырлана билиу. Диалект, жаргон эм усталыкъчы сёзлени тилде не къуллукълары болгъанларын ангылау. Ангылатма эм фразеология сёзлюкле бла хайырлана билиу.
Морфология. Сёз къурау. Орфография (3+1 сагъат)
 Къайтарыу (2сагъат)

1. Морфология эм анда окъулгъан затла. Сёзню морфология жаны бла къуралыуу. Тамыр бла жалгъау. Сёз тюрлендириучю эм сёз къураучу жалгъаула. Ноль жалгъау. Сёз къурау. Малкъар тилде сёз къурауну баш амаллары. 
   Малкъар тилде сёзлени тамырларында эм жалгъауларында ачыкъланы жазылыулары. Сёзню тамырында къысыкъланы жазылыулары. Сёзню жалгъауларында къысыкъланы жазылыулары.

2. Сёзню морфология жаны бла къуралыуун кёргюзте билиу. Сёз къураучу морфемаланы бла сёз тюрлендириучю морфемаланы башхалыкъларын кёргюзте билиу.  


Тил билимни бёлюмлери. Алада окъулгъан затла. Орфография. Къысыкъланы бла ачыкъланы жазыуда баш жорукъла. Сёзню морфология жаны бла къуралыуу. Аны жалгъаулары эм аланы тилде къуллукълары. Тилни кесеклери. Синтаксис. Анда окъулгъан затла эм аланы энчиликлери. Айтымны членлерин бир бирден айыра  билиу. Окъулгъан орфография эм пунктуация жорукъланы уста хайырланып, «Мени школчу шуёхларым», «Бизни   ынна», «Мени ана тилим», «Бизни къашха бузоучугъубуз» дегенча темалагъа гитче хапарчыкъла, кёлденжазмала, эсденжазмала жаза билиу.  


          5-чи классны окъуучулары ангыларгъа эм эте билирге керекли затла.

· Сёзню фонетика, орфография, лексика, морфология жаны бла, эки баш членли жайылмагъан айтымны уа синтаксис жаны бла тинтиу, бош эм къош айтымла къурау.
· Орфография, ангылатма эм башха сёзлюкле бла хайырланыу, сёзлени тюз жазыу эм магъаналарын ачыкълау.
· Дерсликде берилген орфография эм пунктуация жорукъланы тюз хайырланыу.
· Устаз берген къысха текстни темасын ачыкълау, планын салыу. Берилген темалагъа къысха хапарчыкъ, кёлденжазма жазыу, окъугъан, кёрген эм эшитген затларыны юслеринден хапар айтыу.   

Сёлешиуню айнытыу
 5-чи класс

	1. Окъуллукъ затла
	2. Окъуучула эте билирге керекли затла

	   Сёлешим. Аны кёлден айтылгъан формасы. 
   Сёлешимни талай адамны арасында барыуу (ушакъ, диалог). Монологну андан башхалыгъы.
   Текст деп неге айтылгъаны. Аны темасы. Баш оюму. Текстни магъаналы кесеклери. 
   Текстге кирген айтымланы бир бирлери бла магъана жаны бла байламлыкълары. Сёлешимни ариу, кесгин ‘nuty мадарланы юслеринден къысха билдириу.
   Текст жарашдырыуну къысха планы.
   Сёлешимни баш формаларын (стильлерин) къысха ангылатыу.
   Сёлешиу стиль, суратлау стиль, ильму стиль. Аланы энчиликлерини юсюнден къысха билдириу.
   Сёлешимни тюрлюлери: хапарлау, суратлау, оюмлау. Аланы баш шартлары.
	   Сёлешимни формаларын бир бирден айырыу. Ушакъны бла монологну хайырланыу. 
   Берилген текстни магъана жаны бла тинтиу: къайсы темагъа жазылгъанын кёргюзтюу. Аны къалай къуралгъанын аётыу. Анда тилни къаллай суратлау мадарлары бардыла (омонимле   антонимле, синонимле, эпитетле д.а.к.б) хайырланылгъанын кёргюзте билиу. 
   Текстни керекли интонация бла кесгин окъуй билиу. 
   Тыйгъыч белгилерине кёре, анда паузаланы эсге алыу, логика басым тюшген сёзлени ауаз бла тюз кёргюзтюу.
   Берилген тексге ат атау. Аны къысха планын салыу. 
   Хапарлау, суратлау, оюмлау текстлени магъаналарын къысха эм тюз айта эм жаза билиу. Аллай ишни тамамлай туруп, тектни стилин сакълай билиу.
   Устаз берген темагъа суратлау, хапарлау текстле къурапжазыу (аллай текстлекъура ючюн, окъуучула кеслери кёрген, билген затларына таянадыла). 











